
   Тĕне кĕретĕп

   Сăвар Эртиван | Сăвă

   Мана çуралсассăн чĕнмешкĕн пĕлмен,

вара «Витали» ят хурать Иртемен.



Атте ăшшине ачаран эп туйман,

çавăнпа хушамат та кукаç ячĕ ман.



Чиркӳ каткинче кăшт йĕпетнĕ пуçа.

Юрать чĕрĕк ĕмĕр пĕччен хам хуçа.



Чĕре тăвăлать, тăкать вут-хĕмне,

кĕмешкĕн ыйтать поэзи тĕнне.



Анне ăнланать, Микул турă, каçар.

Мана çĕн тĕнре халь чĕнеççĕ Сăвар.



Аннеçĕм, пилле, пуçăм тăрăх шыв яр,

поэзи çĕрне талпăнать сан Сăвар.



Сисмерĕ тесе хутаçа ан тултар,

сăмах вут чульне ытларах кăна пар.



Чĕре кăварне тытан сăвăра

пĕлсем ӳлĕмрен Эртиван Сăвара.

  